
ACTUALIDADE

MATEMÁTICAS NO ANO 2000

MACÍAS, Francisco

1.- RESUMO DA REUNIÓN

Noticias:

a.- Informouse da reunión do CEAMM2000 celebrada en Madrid o pasado
29 de Setembro.

b.- Tense presentado a todos os grupos palamentarios unha proposta de re-
solución con exposición de motivos. É inminente a declaracion do Palamento
de Galicia en apoio do AMM2000.

c.- Unha representación do Comité entrevistouse en xullo co Director Xeral
de Ordenación Educativa da Xunta de Galicia, que se comprometeu a dar
o seu apoio ao AMM2000 e canalizar e financiar actividades concretas
dirixidas aos centros de Secundaria e Primaria.

d.- Está comprometida unha páxina semanal no diario A Voz de Galicia, con
diversas seccións relacionadas coas Matemáticas. Estase en conversacións
con O Correo Galego para publicar unha columna semanal con colaboracións
relacionadas coa Matemática en Galicia.

e.- Os dias 18 e 19 de Febreiro celebrarase en Santiago unha reunión de
todos os Decanos e Directores de Matemáticas das Universidades espa-
ñolas, financiada pola USC, MEC, Xunta de Galicia e patrocinada por IMU,
ICMI e CEAMM2000.

f.- Na Facultade de Matemáticas de Santiago estanse preparando unhas
Xornadas con conferencias, mesas redondas e outras actividades.

g.- As Xuntas de Goberno das Universidades de Galicia van a pronunciarse
publicamente apoiando o AMM2000. A Universidade de Santiago prepara
o nomeamento dun matemático como Doctor Honoris causa.

h.- As alfombras florais da localidade de Ares estarán adicadas a motivos
matemáticos. Estase a negociar con outros concellos no mesmo sentido.

i.- Tralo período de proba vaise difundir masivamente a dirección da páxina
web do Comité de Galicia www.udc.es/gallega2000

*Acordos/Proxectos:

a.- A RSME en Galicia organiza o 14-15 de Xaneiro a primeira fase da
Olimpiada Matemática. Vaise organizar tamén o Rally Matemático para
centros de Secundaria e unha Olimpiada para Primaria. Vaise solicitar á
Xunta financiación para todas estas actividades.

b.- Non parece prudente organizar as IV Xornadas de Matemáticas Re-
creativas (A Coruña), dado o alto presuposto, a escaseza de tempo e a
dificultade en comprometer conferenciantes para o 2000.

c.- Vaise a distribuir a todos os Centros o ‘Calendario Matemático’ elabora-
do pola asociación ‘Al-Khwarizmi’ e publicado por SM. Non se editará a
Axenda Matemática, polo alto custe presupostado.

d.- Vaise negociar con representantes da Sociedade Española de Papiroflexia,
para reeditar o folleto ‘Papiroflexia e Matemáticas’, e para facer exhibicións
nunha cadena de centros comerciais e/ou de supermercados.

e.- Na Asemblea de ENCIGA insistiuse na idea de que se teña un día espe-
cial con actividades en todos os centros de Galicia.

f.- Tense contactado con Televisión de Galicia e pedíronsenos propostas
concretas. Existe un capítulo piloto dunha serie de programas relacionados
coas Matemáticas, e a posibilidade de adaptar/comprar programas doutras
cadeas. Pídense ideas para un guión de programas como SuperMartes e
Platos Combinados da TVG. Aínda non temos contactos con TVE en
Galicia.

g.- Búscase unha editorial que publique unha versión xa preparada dun xogo
sobre o Camiño de Santiago, con preguntas relacionadas coas Matemáti-
cas. Tamén podería facerse unha versión electrónica.

h.- Tratarase de que o Obsevatorio Astronómico organice sesións especiais
con motivo do AMM2000.

i.- Hai que editar carteis, «pins», pegatinas, e facer un chamamento masivo
á colaboración.

j.- Queda pendente a posible organización de: Banco de charlas, Itinerarios
matemáticos/concurso de fotografia, Ciclo de Cine.

